
BAB III 

MATODE PENAFSIRAN TUAN GURU DATO’ NIK ABDUL AZIZ 

DALAM KITAB TAFSIR AL-QURAN SURAH-SURAH PILIHAN 

3.1 Metode  

A. Surah An-Naba‟ 

Pada permulaan tafsir surah An-naba‟ tuan guru membukanya dengan kata 

pendahuluan, kemudian beliau menulis kesemua ayat dari surah an-naba‟ yaitu 

bermula dari ayat satu sampai akhir ayat 40.  Seterusnya beliau langsung 

menafsirkan ayat tersebut. Pada ayat satu sampai tiga beliau meletakkan tema 

„persoalan akhirat, persoalan yang besar‟. Pada ayat seterusnya yaitu ayat 

empat hingga lima beliau meletakkan pula judul „kebenaran yang disingkap‟. 

Seterusnya ayat ke enam dengan judul „bumi sebagai hamparan‟. Pada ayat ke 

tujuh pula iyalah „paku bumi‟, ayat ke delapan hingga sepuluh „belajar dari 

sang lebah‟, ayat ke sebelas hingga 13 „matahari dan kehidupan, seterusnya 

ayat ke 14 „proses kejadian air‟, kemudian ayat ke 15 hingga 16 „hujan sumber 

asas kehidupan‟, kemudian diteruskan ayat ke 17 „ketetapan yang pasti‟. Ayat 

ke 18 dengan judul „wisel akhirat‟, ayat ke 19 hingga 20 dengan judul „ terbuka 

pintu langit‟, ayat ke 19 hingga 20 dengan judul „keagungan yang 

disingkapkan‟, dan ayat ke 21 berjudul „neraka yang memantau ahlinya‟. 

Kemudian diteruskan pula pada ayat yang ke 22 dengan judul „tempa kembali 

kaum yang melampaui batas‟, ayat yang ke 23 hingga 25 berjudul „ keadaan di 

neraka‟, ayat ke 26 hingga 27 berjudul „keadilan dalam pembalasan‟, ayat ke 28 

berjudul „pendusta kalam Allah‟, kemudian ayat yang ke 29 dengan judul 

„dicatat secara nyata setiap aksi manusia‟, kemudian ayat ke 30 ialah „azab 

yang berganda-ganda‟, kemudian ayat yang ke 31 hingga 39 dengan judul „saat 

kemenangan yang manis‟, kemudian ayat ke 37 hingga 39 berjudul „kemurahan 

zat Allah‟, dan ayat yang terakhir yaitu ayat 40 berjudul „sesal tiada berguna 

lagi‟.   

B. Surah At-Takwir 

Seperti biasanya pada permulaan surah tuan guru memulakan tafsirnya 

dengan pendahuluan. Kemudian di masukkan kesemua surah At-takwir bermula 

dari ayat satu sampai akhir ayat 29. Beliau meletakkan tema setiap ayat seperti 

surah sebelumnya. Pada ayat satu hingga empat beliau meletakkan judul 

„pengakhiran sebuah kehidupan, seterusnya ayat kelima berjudul „kesudahan 

laut yang luas, ayat yang ke tujuh berjudul „nyawa yang disatukan‟, ayat yang 

ke delapan hingga Sembilan berjudul „dosa pembunuh tragis‟, seterusnya ayat 

yang ke sepuluh dengan judul „bukti yang kukuuh‟, ayat yang ke 11 

„kehilangan langit, ayat yang ke 12 hingga 14 berjudul „nyalaan neraka 

jahannam dan haruman syurga yang menanti‟, pada ayat yang ke 15 hingga 18 

berjudul „fajar, senja dan bintang bertaburan‟,seterusnya ayat ke 19 hingga 21 

berjudul „ al-quran melalui jibril‟, kemudian diteruskan pada ayat yang ke 22 

hingga 25 berjudul „nabi Muhammad yang dimuliakan Allah‟, seterusnya ayat 

ke 26 „destinasi kehidupan insan‟, dan ayat yang seterusnya dari ayat 27 hingga 

ayat terakhir 29 berjudul „Al-quran sumber utama mengingati Allah‟. 

 

C. Surah At-Thariq 

Surah At-thariq dimulai dengan pendahuluan, kemudian dimasukkan 

kesemua ayat dari ayat satu hingga ayat 17 dan diteruskan dengan penafsiran per 

ayat dengan judul yang telah di tetapkan pada ayat-ayat tersebut. Pada ayat satu 

hingga lima berjudul „tiap-tiap yang bernafas ada penjaganya‟, kemudian 

diteruskan pula pada ayat enam hingga akhir ayat 17 dengan judul „asal kejadian 

manusia‟. 

 

D. Surah Al-Ghasyiyyah   

Surah Al-Ghasyiyyah terdapat 26 ayat dan dimulai dengan pendahuluan 

serta dimasukkan kesemua ayat dari surah Al-ghasiyyah tersebut. Setelah itu 

ditafsirkan seperti biasa bermula ayat satu hingga ayat lima dijudulkan 

„mempopularkan islam‟, kemudian ayat ke enam hingga 16 berjudul „makanan 

ahli neraka‟, ayat ke 17 hingga 25 berjudul „kejadian bumi‟, seterusnya ayat yang 

terakhir yaitu ayat yang ke 26 denga judul „memerhatikan kejadian alam‟. 

 

E. Surah Asy-Syam 

Surah As-syam mempunyai 15 ayat dan dituliskan kesemua ayat tersebut 

di dalam kitab Al-quran Surah-surah Pilihan pada halaman 151 yang mana 

dimulai dengan pendahuluan kemudian ditafsirkan kesemua ayat tersebut 

mengikut per ayat. Ayat pertama hingga dua bertemakan „matahari dan bulan 

terang‟, ayat ketiga hingga empat‟likat malam yang berselubung‟, ayat yang 

kelima hingga enam „simbol kuasa-Nya‟, ayat ke tujuh hingga delapan 

bertemakan „munculnya jalan taqwa‟, ayat ke Sembilan hingga sepuluh 

„kebersihan jiwa‟, ayat ke 11 hingga 12 berjudul „kaum yang melampaui batas‟, 

dan seterusnya ayat ke 13 hingga akhir ayat 15 bertemakan „ kisah nabi Soleh 

dan kaumnya‟. 

 

F. Surah Al-Lail 

Surah Al-lail iyalah surah yang terakhir yang ditafsirkan di dalam „Kitab 

Tafsir Al-quran Surah-surah Pilihan‟. Seperti surah-surah sebelumnya, tuan guru 

pada awalnya menulis pendahuluan sebelum menafsirkan surah tersebut. 

Kemudian dituliskan kesemua ayat dari surah Al-lail bermula dari ayat satu 

hingga akhir ayat 21. Setelah itu, beliau menafsirkan ayat per ayat dengan 

meletakkan tema. Tema „kejadian-Nya yang hebat‟ iyalah bermula ayat satu 

hingga empat. Seterusnya „ suruhan dan larangan-Nya‟ iyalah bagi ayat lima, 

kemudian diteruskan pula dengan tema „jalan ke syurga‟ bagi ayat ke enam 

hingga tujuh, kemudian „golongan yang rugi‟ bagi ayat yang ke delapan hingga 

11, kemudian judul „cahaya hidayah‟ bagi ayat yang ke 12 hingga 13. Seterusnya 

„bahana neraka‟ bagi ayat yang ke 14 hingga 16, dan tema terakhirnya „kelompok 

yang beruntung‟ bagi ayat yang ke 17 hingga 21. Setelah itu, beliau telah 

menuliskan penutup bagi kesemua tafsir yang dituliskan oleh beliau. 

3.3 Contoh-Contoh Penafsiran Tuan Guru 

1. Penafsiran Ayat dengan Ayat  

Contoh penafsiran Tuan Guru dengan hadis nabi : surat An-nab‟ ayat 18. 

                   

Artinya : Yaitu hari (yang pada waktu itu) ditiup sangsakala lalu kamu datang 

berkelompok-kelompok
1
 

 

Tiada siapa antara kita tahu bagaimanakah kelak sangkakala ini akan di 

tiup. Jika dirujuk pada tafsirannya, Allah akan memberikan perintahnya 

kepada Malaikat Israfil untuk meniupnya. Nabi Muhammad pernah bersabda 

wisil (sangkakala) yang akan ditiup tatkala tibanya kiamat ini sudah sedia 

berada pada mulut Israfil. Segalanya hanya menunggu perintah Allah. “Wahai 

segala tulang yang hancur dan wahai segala nyawa  yang melayang, 

berkumpullah kembali, karena sudah sampai untuk kamu hidup (bangkit pada 

hari akhirat). 

Tuan guru menjelaskan bahwa tiupan tersebut dijelmakan dalam bentuk 

laungan, membangunkan roh yang akan dihadapkan kepada Allah. Kenyataan 

ini adalah jelas daripada Allah bukanlah cerita dongeng rekaan Nabi 

Muhammad, para sahabat Nabi, Tuan guru, Tok Kadi dan sebagainya. Ia 

merupakan kenyataan dan janji benar dari Allah. 

Sangkakala ini akan dibunyikan sebanyak dua kali. Bunyi yang pertama 

apabila Allah ingin mematikan semua benda hidup di atas muka bumi. Pada 

saat semua ummat manusia sudah tidak beriman lagi dengan aku, kata Allah. 

Maka peluang Aku (Allah) untuk memilihara dan memberikan kesempatan 

taubat buat manusia sudah berakhir. Lebih kurang 40 tahun akan diturunkan 

hujan penawar, yang menyebabkan manusia hidup semula. Bila tiba saat hari 

kebangkitan, akan berkumandanglah tiupan sangkakala ke dua yang akan 

menyebabkan semua manusia kembali hidup bernyawa.  

                                                           
1
 Q.S, An-naba‟ : 18 

Umpama tiupan daripada seorang pegawai pelatih pilisi apabila tibanya 

waktu untuk berkawad, demikian jua tiupan sangkakala tatkala tiba waktunya 

kelak. Mana-mana pelatih yang lena tidur akan segera bangun. Yang mana 

sedang makan, mandi, bermain internet dan sebagainya akan menghentikan 

aktiviti masing-masing untuk berkumpul. Begitu jugalah keadaannya apabila 

Allah memeritahkan ditiup „wisel besar‟ (sangkakala). 

Ketika itu, segenap lapis generasi manusia akan berduyun-dunyun datang 

menemui tuhannya. Dapatlah kiranya kita gambarkan sendiri bahwa segenap 

insan tanpa mengira pangkat dan status semuanya akan datang dalam keadaan 

yang pelbagai rupa mengikut takdir amalan masing-masing. Inilah fakta 

kebenaran yang perlu kita terima dan wajib diwarwarkan oleh setiap orang 

yang bergelar seorang „manusia‟. Inilah hakikat masa depan yang kita sendiri 

tidak mengetahui apakah nasib sendiri kelak. 

Oleh yang demikian, sementara hidup diatas bumi Tuhan ini, janganlah 

kita sombong dan takabbur dengan Allah karena ia akan menyebabkan nasib 

malang yang menanti. Sebaliknya, tunduk dan patuhlah dengan penuh rasa 

kehinaan sebagai hambaNya, mudahan ada keuntungan untuk kita pada saat 

wisel agung berbunyi kelak.2 

 

2. Penafsiran Ayat Yang Mempunyai Unsur Politik 

                              

Artinya : Tentang Apakah mereka saling bertanya-tanya,tentang berita yang 

besar, yang mereka perselisihkan tentang ini,
3
 

 

Menerusi ayat ini, Allah sejelasnya mengaskan bahwa perkara-perkara 

tungjang, asas dan jelas nyata sudah seharusnya tiada khilaf dan kekeliruan 

kepada kita.  Ini karena segala perselisihan pendapat tentang perkara kecil dan 

remeh akan hanya membuang masa dan tidak mendatangkan faedah.  

                                                           
2
 Ibid, 

 
3
 Q.S, An-naba‟ : 1-3 

Sejak zaman-berzaman, ahli ulama dan guru-guru agama dikampung atau 

Bandar telah mengingatkan masyarakat tentang segala isi kandungan tentang 

rukun iman yang enam itu. Beriman kepada Allah, beriman dengan rasul, 

beriman dengan kewujudan Malaikat, beriman dengan Kitab, beriman dengan 

hari kiamat dan akhir sekali beriman dengan qada‟ qadar  atau ketentuan Allah 

selaku pencipta. Pada zaman itu para ustaz telah berusaha mengikut kadar ilmu 

mereka yang telah Allah kurniai bagi mengingatkan kiita yang lalai.  

Malangnya, kelemahan mereka yang terdahulu ialah gagal mangaitkan 

mengenai hari kiamat dengan aktiviti harian yang berlaku dalam kelompok 

masyarakat waktu itu. Penerangan yang jelas juga tidak disebarkan agar teguh 

melekat dalam hati sanubari para pendengar. Walhal, jika kena pada ayat dan 

pengolahannya daripado seorang pendakwah, ia mampu merubah insan agar 

berwaspada dengan gerak laku mereka. Insya Allah.  

Hari kiamat atau hari pembalasan pada dasarnya merupakan „alat kawalan‟ 

untuk manusia sejak dari zaman Nabi Adam lagi. Fungsinya sebagai pengawal 

laku manusia untuk melakukan yang terbaik mengikut ketetapan oleh Allah, 

seperti khusyuk dalam mengerjakan solat lima waktu karena Allah dan takut 

dengan pembalasan sesudah mati. 

Perlakuan korupsi dan juga meninggalkan solat merupakan contoh mudah 

jika kita lupa bahwa suatu hari nanti segalanya akan di hinting satu per satu. 

Dengan melakukan perbuatan mungkar, menunjukkan betapa seorang itu 

mengambil mudah atau memandang ringan akan perintah Allah dan 

pembalasan yang bakal ditimpakan pada hari akhirat kelak. 

Senario kedua ialah jika orang yang bertanding dalam pilihanraya, tanpa 

segan silu menghulurkan uang buat calon pengundi dalam proses „membeli 

undi‟ rakyat, sudah tentu gambaran akhirat dan hari pembalasan tiada dalam 

kotak fikiran mereka. Manakala bagi mereka yang mudah kelabu mata terus 

sahaja terus sahaja menerima huluran uang korupsi tersebut. 

Masing-masing seperti lupa diri pada saat itu, tanpa wujudnya fahaman dan 

keinsafan tentang kiamat serta merta lantaran alpha denga godaan syaitan 

dalam bentuk uang ringgit. Padahal, itu hanyalah godaan kecil. Hanya not-not 

kertas yang tidak bernyawa. 

Itu belum lagi didatangkan dugaan dalam bentuk arak yang 

mengkhayalkan, wanita-wanita yang cantik, judi yang mampu membuat 

tagihan, yang dalam sekelip mata mampu menyebabkan pandangan insan gelap 

dan hati menjauh dari hidayah Allah. 

Puncanya hanyalah kealphaan diri sendiri yang memilih untuk melupakan 

adanya hari pembalasan. Dan apabila terjadi begitu ( اذا لم تستحى فاضع ما شئت ) 

maksudnya: jikalau kamu tidak malu, maka kamu buatlah ( berzina, korupsi ). 

Jikalau kamu tidak mali sebagaimana haiwan tidak malu, lakukanlah perbuatan 

dosa itu. Haiwan gemar memakan hasil tanaman dan semaian orang karena 

dirinya dalah haiwan yang tidak mempunyai akal fikiran. Tetapi manusia yang 

diberikan akal fikiran pun boleh bersikap demikian lantaran alpha dengan 

godaan duniawi. Maka secara logiknya manusia pada satu peringkat boleh sama 

taraf atau lebih teruk berbanding dengan haiwan yang tidak mempunyai 

perasaan malu.
4
  

3. Penafsiran Ayat Yang Diseratai Dengan Pepatah Arab 

         

Artinya: Bukankah Kami telah menjadikan bumi itu sebagai hamparan.
5
 

Buaian yang kita buat untuk anak kita dipanggil (المهد) Al-Mahdu dan kita 

juga pernah mendengar satu pepatah „carilah ilmu dari buaian sampailah ke 

liang lahad‟. Pada zaman serba modern ini, ilmu mampu memperolehi  dari 

perbagai sumber seperti di pusat pengajian pondok, internet, buku, sekolah, 

universitas, maupun seminar. Semua ini dikira menuntut ilmu disisi agama 

                                                           
4
 Nik Abdul Aziz Nik Mat ”Al-Quran Surah-Surah Pilihan”. 

 
5
 Q.S An-naba‟:6 

Islam. Sebagaimana hadis tersebut (طلب العم من المهد إلى اللحدى) (المهد) „hamparan‟. 

Inilah yang dimaksudkan dengan (مهدا) „buaian‟. 

Sebagaimana buaian yang kita buat untuk anak kita buaian yang begitu 

sempurna dan selesa. Hinggakan si anak dapat tidur dengan lena dan dapat 

memberikan kesihatan yang baik kepadanya. Manakala kita dapat melakukan 

tugas-tugasan yang lain semasa tidur nyenyaknya si bayi, maka begitu jugalah 

Allah menjadikan bumi sebagai buaian untuk manusia.
6 

4. Penafsiaran Ayat Yang Mempunyai Unsur Sains 

          

Artinya: selain air yang mendidih dan nanah,
7
 

 Allah telah memelihara manusia dengan meyediakan pelbagai 

kemudahan bagi melancarkan perjalanan hidup di dunia yang fana ini. Udara 

yang Allah ciptakan telah sedia cukup dengan nisbah badan setiap insan dan 

jumlah keseluruhan penduduk. 

Campuran oksigen dan hydrogen telah sedia dicampurkan dengan 

sempurna. Demikian Allah memudahkan kehidupan manusia di dunia ini. 

Pernahkah kita terfikir tentang nikmat ini? Bagaimana jika untuk bernafas, kita 

terpaksa mencari oksigen dan terpaksa untuk memprosesnya sendiri? Tentu 

amat membebankan. Tetapi diatas belas ihsan Allah, kita tidak perlu melakukan 

semua itu.kita diberikan kemudahan untuk terus menyedut oksigen yang 

diperlukan tanpa memprosesnya terlebih dahulu. Demikian rahmat Allah untuk 

kita. 

Jika kita lihat gambar-gambar angkasawan yang bereksperimen di 

angkasa. Cara mereka minum air yang berbeda dengan kita. Yaitu jika kita di 

                                                           
6
 Nik Abdul Aziz Nik Mat ”Al-Quran Surah-Surah Pilihan”. 

 
7
 Q.S An-naba‟: 25 

bumi mengisikannya ke dalam gelas, tetapi angkasawan pula menekan air dan 

meminumnya seperti ubat gigi. Ini menunjukkan bahwa sifat air di angkasa 

tidak sama seperti sifatnya di bumi. Maknanya dunia ini memang sesuai untuk 

kehidupan manuisa. Segala galanya telah sedia teratur dan mengikut sistem 

yang mudah. 

Sebagaimana rumput-rumput yang tumbuh melata dan buah-buahan yang 

tumbuh ranum  hasil daripada kesuburan tanah Allah, manusia juga „tumbuh‟ 

daripada unsur yang sama. Induk manusia bukanlah berasal daripada elemen 

intan berlian dan emas. Akan tetapi ia berasal dipada tanah. Tanah adalah 

elemen asa dalam kejadian manusia. Sebab itu lah kita sering mendengar, dari 

tanah kamu datang dan kepada tanah jugalah kamu kembali. Tidak kiralah sama 

ada kamu ini mempunyai jabtan ataupun tidak, bersedia atau tidak dan rela atau 

tidak.8 

5. Penafsiran Ayat Yang Langsung Kepada Contoh 

                             

         

Artinya: Dan gelas-gelas yang penuh (berisi minuman). Di dalamnya 

mereka tidak   mendengar perkataan yang sia-sia dan tidak 

(pula) perkataan dusta. Sebagai pembalasan dari Tuhanmu dan 

pemberian yang cukup banyak.
9
 

Contohnya: Hayat hidup seseorang itu hanya sempat mencapai umur 30 

tahun. Tetapi jika selama itu beliau berbuat amal lalu 

dikurnia syurga, maka amat besarlah rahmat kesenangan itu 

berbanding apa yang telah dilakukan selama ini. Malah jika 

                                                           
8
 Ibid, 

 
9
 Q.S, An-naba‟ : 34-36 

umur seseorangmukmin itu mencapai 100 tahun sekalipun, 

pemberian syurga yang kekal abadi ini sudah terlalu besar 

buat kita.10 

 

6. Penafsiran Ayat Yang Disertai Dengan Kisah/Cerita 

          

Artinya: Maka ke manakah kamu akan pergi?.
11

 

Hijrah Nabi merupakan satu peristiwa yang berlaku dia atas muka dunia 

ini. Nabi Muhammad berhijrah dari Mekkah ke Madinah, meninggalkan 

istrinya, rumah kediaman, harta benda, sahabat dekat dan segala-galanya.bukan 

sembarangan orang-orang yang turut berhujrah bersama Nabi SAW ini. Hijrah 

yang kita lakukan sekarang ini, contohnya berhijrah ke Kuala Lumpur, 

Australia dan Amerika berlaku di atas dasar kita boleh pulang kembali ke tanah 

air pada bila-bila masa sahaja. 

Memandangkan kita memiliki paspor yang sah, ongkos yang mencukupi 

dan apabila tiba masanya, kita akan kembali kedestinasi yang ditujui. Kita juga 

kini berada dalam suasana bebas merdeka. Malangnya buat Baginda dan 

pejuang Islam ketika itu, pemergian mereka ke Madinah waktu itu belum tentu 

lagi boleh kembali semula ke Mekah. Bahkan kebebasan mereka telah diragut 

hatta di tanah kelahiran mereka sendiri yaitu kota Mekah. 

Harta benda yang ditinggalkan di Mekah entah bagaimana keadaannya. 

Malah anak istri juga sudah lama tidak dijenguk dan tidak diketahui nasib 

mereka. Tapi mereka tetap bertahan dalam kesabaran lantaran keyakinan 

                                                           
10

 Ibid,  

 
11

 Q.S, At-Takwir : 26 

terhadap perlindungan Allah. Ini menandakan komitmen perjuangan Nabi 

Muhammad hingga membolehkan dia meninggalkan kampunghalaman dan istri 

yang bari dikahwininya, yaitu Siti Aisyah. Ia dengan jelas mengutus pesan 

betapa keyakinan dan gagahan Baginda ini perlu ditiru oleh semua umat Islam. 

Lebih-lebih lagi Nabi Muhammad ini semasa dalam kandungan, ibunya 

Siti Aminah pernah bermimpi yang aneh. “Aku bermimpi keluarnya cahaya 

daripada perutku dan cahaya ini jelas hingga menampakkan semuamahligai-

mahligai di Qisra dan Rom. Segalanya aku nampak jelas melalui mimpi itu.” 

 Hal ini telah diketahui oleh seluruh penduduk kampung yang pada waktu 

itu tiada insan lain yang pernah termimpikan perkara sehebat itu. Maknanya, 

kisah tentang Baginda telah menarik perhatian orang lain ketika masih dalam 

kandungan lagi. Sewaktu dalam perot ibunya lagi baginda sudah menjadi bahan 

tarikan. Ini lah cara Allah menarik perhatian masyarakat supaya orang 

mengambil tahu mengenai kandungan Siti Aminah. Apabila selamat dilahirkan 

pula, masyarakat setempat mencarikan Baginda yang ketika itu masih bayi 

seorang ibu susuan. 

Lalu ditakdirkan bayi itu bertemu Halimah Saadiah. Sebaik sahaja 

pulangnya Halimah Saadiah membawa bayi itu ke kampung, didapati labu susu 

kambingnya membesar. Sedangkan kambing orang lain yang dipelihara 

bersamanya masih tetap begitu. 

Air susu bagi orang Arab samalah pentingnya seperti air sejuk di Negara 

kita. Mereka hanya minum susu karena air kosong sukar diperolehi, maka sebab 

itulah tubuh orang Arab ini kasar dan besar karena cukup zat pemakanan 

proteinnya. 

Semenjak Halimah memelihara Muhammad, hidup keluarganya semakin 

tenteram dan bahagia dan mula menjadi buah mulut penduduk setempat. 

Sehinggakan ada segelintir mereka mengajar anak-anak mereka supaya 

membawa kambingnya mengikuti kambing-kambing Halimah Saadiah. Ini 

bertujuan supaya labu susu kambing mereka berubah membesar dan banyak 

daging, namum masih juga seperti itu. Sadarlah mereka bahawa sejak kecil lagi 

Nabi Muhammad ini membawa tuah dan keramat. 

Pernah suatu ketika, adik angkat baginda pulang ke rumah dalam keadaan 

pucat, lantas memberitahu ibubapanya, bahwa Muhammad telah ditangkap oleh 

seorang tua dan dibelah perutnya. Halimah Saadiah terus pergi mencari Nabi 

Muhammad, dia melihat Muhammad berdiri dan mukanya pucat (شهيب) 

Halimah bertanya, “kenapa nak?”  Muhammad menjawab: “Ada seorang tua 

datang, rebahkan diri aku dan membelah perutku. Tidaklah aku ketahui 

selanjutnya, lalu terus dia pergi”. Maka hebohlah sepelosok daerah tentang 

kejadian aneh yang menimpa Muhammad. 

Demikian perjalanan hidup Nabi SAW yang sering mendapat perhatian 

semua pihak lantaran pelbagai kejadian dan keistimewaan yang telah Allah 

kurniakan kepada baginda. Ia persis petanda awal yang Allah zahirkan bagi 

memberitahu bahwa Muhammad bin Abdullah itu bukan calang-calang 

manusia, melainkan utusan-Nya yang bakal membawa rahmat ke seluruh alam. 

Semua orang tahu terdapat sebuah tempat berlubang di tengah-tengah 

Kaabah. Di telaga itulah tempat orang ramai membuang barang berharga 

sebagai hadiah buat berhala dalam upacara penyembahannya. Ini termasuklah 

telaga zam-zam yang telah sengaja ditimbus oleh puak-puak Arab Jurhum. 

Tindakan ini dilakukan dek karena bimbang bangsa Arab lain datang dan 

meminum air zam-zam. 

Pernah suatu ketika di mana ketika kekalahan perang, mereka melarikan 

diri dan menimbus telaga zam-zam ini supaya tidak dapat dilihat oleh musuh. 

Tetapi Abdul Mutalib sebagai Gubenor Mekah ketika itu tahu di mana letaknya 

telaga zam-zam. Apabila usahanya mahu menggali semula telaga itu deketahui 

oleh pihak musuh, dia dihalang oleh penduduk Mekah, maka dia berkecil hati 

lalu bernazar. Dia berkata: “Ya tuhanku, aku hendak menggali semula telaga 

untuk nenek aku. Aku minta agar dikurniakan sepuluh orang anak. Aku mahu 

mengerahkan anak-anak aku ini menggali semula telaga zam-zam ini. Kalau 

mereka mahu lawan, mungkin mereka akan takut karena aku mempunyai anak 

yang ramai”. 

Dapat disimpulkan disini, semenjak daripada zaman Abdullah hinggalah 

kepada anaknya, Nabi Muhammad banyak perkara dan isu telah timbul. Pada 

suatu hari berlaku pertengkaran antara orang ramai, orang kafir Mekah berebut-

rebut untuk menetapkan siapa yang layak untuk meletakkan kembali 

Hajarulaswad. Binaan Kaabah telah retak karena air banjir yang turun 

mencurah ke kawasan berlembah itu. Apabila sampai masa untuk meletakkan 

kembali Hajarulaswad dibucunya, mereka bertengkar hingga hampir bergaduh 

besar. 

Apabila penat bertengkar, mereka memutuskan untuk melantik sesiapa 

sahaja yang menjadi orang pertama melalui pintu Kaabah keesokan hari sebagai 

hakim. Dialah yang layak menjadi hakim. Telah ditakdirkan Nabi Muhammad 

menjadi insan pertama melaluinya, orang ramai bersorak-sorai dan 

menerimanya menjadi hakim. Nabi SAW. mengambil kain di pinggang baginda 

lalu menghamparkan kain itu. Nabi sendiri meletakkan batu di atasnya, dan 

berkata: “Peganglah kain dan bucu masing-masing , peganglah beramai-ramai 

secara bersama-sama.” 

Lalu semua orang menerima bulat-bulat idea bijaknya itu. Demikian Allah 

memperlihatkan kelebihan dan kebijaksanaan baginda sebagai insan yang 

terpilih, yaitu sebagai kekasih Allah. 

Dengan perlantikan Nabi Muhammad selaku nabi utusan Allah telah 

menyebabkan ramai orang kaya Arab Mekah telah menawarkan baginda 

dengan uang, pangkat, perempuan dan kebun-kebun kurma asalkan baginda 

tidak terus-menerus menyebarkan Islam. 

Sekiranya kita tiada arah tujuan dalam hidup ini, terimalah Al-Quran secara 

keseluruhannya. Memandangkan seluruh umat manusia berasal daripada Nabi 

Adam AS. Bila segenap rumpun insan menjadi seperti „saudara kandung‟nya 

sendiri, mestilah dipupuk rasa kasih sayang, saling simpati dan menghormati 

walau apapun bangsa mereka.12 

3.3 Kelebihan Dan Kekurangan Metode Tafsir Tuan Guru Nik Abdul Aziz 

 Setiap karya pasti memiliki kelebihan dan kekurangan, begitulah juga tafsir Tuan 

Guru ini. Di bawah ini merupakan paparan tentang kelebihan yang terdapat pada tafsir 

Al-Quran Surah-Surah Pilihan karya Tuan Guru Nik Abdul Aziz Nik Mat. Beberapa 

kelebihan yang dimiliki tafsir Tuan Guru adalah sebagai berikut: 

1. Dalam menafsirkan Al-Quran Tuan Guru memiliki gaya bahasa yang indah, 

dimana beliau secara jelas melakukan kajian mendalamm untuk menafsirkan 

kata-kata idiomnya. Disamping itu beliaujuga sering menyertakan aspek i‟rab 

kalimat-kalimat Al-Quran. 

2. Tuan Guru dapat memberikan contoh yang jelas dan mudah difahami pada 

setiap penafsirannya. 

3. Adakala diselitkan dengan kisah-kisah yang terkait pada penjelasan ayat yang 

membuatkan pembaca tidak bosan membacanya. 

4. Tafsir Tuan Guru adalah tafsir yang ringkas dan padat, tetapi penuh dengan 

ilmu pengetahuan dan balaghah yang tinggi. 

5. Cara penjelasannya yang tidak sama dengan mufassir yang lain,menyebabkan 

pembaca akan tertarik untuk mengetahui lebih lanjut. 

Berikut beberapa kekurangan yang terdapat pada tafsir Tuan Guru ini: 

1. Dalam tafsirnya Tuan Guru banyak mengambil pengutipan hadis dan ayat Al-

Quran, tetapi tidak dijelaskan dari mana sumber itu dan surat apa yang 

diambilnya. 

2. Hanya terdapat enam surat sahaja  

3. Tuan Guru banyak menggunakan metode tafsir bi ra‟yi,walaupun ijtihadnya 

dengan pandangan yang terpuji tetapi ia terlihat seperti ada kekurangan pada 

hujjahnya. 

 

                                                           
12

 Nik Abdul Aziz Nik Mat ”Al-Quran Surah-Surah Pilihan”. 

3.4 Tanggapan Masyarakat Terhadap Tuan Guru 

Tuan Guru sering menyampaikan ceramah di masjid-masjid dan dataran atau di 

lapangan yang mana kebiasaannya beliau akan memberikan ceramah pada setiap hari 

jumaat, jam 8,30 pagi bertempat di Dataran Ilmu di Kota Bharu Kelantan. Manakala 

pada hari biasanya beliau hanya berceramah di masjid beliau sendiri yaitu bertempat di 

Pulau Melaka. Beliau juga sering menerima jemputan khas untuk berceramah di luar 

negeri selain dari negeri Kelantan. Walaupun beliau ialah seorang menteri besar di 

negeri Kelantan, tetapi beliau juga sibuk menyebarkan dakwah untuk rakyatnya khusnya 

untuk ummat Islam di Malaysia. 

Ketika beliau berceramah atau mengadakan suatu acara, beliau dihadiri oleh ramai 

pendengar dan pengikut setia sehingga hampir mencecah ribuan pendengar. Ini karena 

kezuhudan dan sifat kasih sayang beliau yang tidak memilih kasih diantara pengikut-

pengikutnya, maka tidak hairanlah beliau amat dikasihi dan disanjungi khususnya oleh 

rakyat-rakyat di negeri Kelantan. 

Namun begitu, ada juga sesetengah pihak yang tidak menyukai beliau, lantaran 

penglibatan beliau didalam bidang politik Malaysia. Beliau sering juga dihina dan 

difitnah oleh sesetengah masyarakat yang taksub dengan partai politik, oleh karena Tuan 

Guru telah mengambil bahagian didalam partai politik pembangkang. Namun hal itu 

tidak sedikitpun menggoyangkan hati beliau untuk berjuang dalam bidang politik 

sekaligus sebagai menteri besar di negeri Kelantan. 

Untuk sepengetahuan semua, bahwa Tuan Guru ialah salah seorang yang begitu 

lama dalam memegang jabatan sebagai kepala menteri di negeri Kelantan. Beliau telah 

memerintah selama 24 tahun, bermula dari tahun 1990 sehinggalah tahun 2013.   


